
13. gr. 

Með mál útaf lögum þessum skal farið sem með almenn lögreglumál. 27. júní 

Eftir þessu eiga allir hlutaðeigendur sjer að hegða. 

Undir Vorri konunglegu hendi og innsigli. 

Gefið í Reykjavík, 27. júní 1921. 

Christian R. 
(L. S.) 

Jón Magnússon. 

Lög 

eignarnám á landspildu á Bolungarvíkurmölum. 

Vjer Christian hinn Tíundi, af guðs náð konungur Íslands og Danmerkur, 

Vinda og Gauta, hertogi í Sljesvík, Holtsetalandi, Stórmæri, Þjettmerski, 

Láenborg og Aldinborg, 

Gjörum kunnugt: Alþingi hefir fallist á lög þessi og Vjer staðfest þau 

með samþykki Voru: 

1. gr. 

Hreppsnefnd Hólshrepps í Norður-Ísafjarðarsýslu veitist heimild til að 

láta taka eignarnámi til skipsuppsáturs fyrir almenning landsnildn á Bolung- 

arvíkurmölum, kringum brimbrjótinn, ásamt leigurjettindum og kvöðum, er á 

spildunni hvíla, og öllum mannvirkjum og byggingum, er á henni standa. 

2. gr. 

Stærð spildunnar er 4000 fermetrar, 78 metrar á lengd og öl til 52 

metrar á breidd að meðaltali; takmarkast hún að norðanverðu af ytri lóðar- 

merkjum Árna E. Árnasonar, Jóns 1. Nordkvists oe Hannesar Guðjónssonar, 

að sunnanverðu af ytri lóðarmerkjum svonefndrar Eyfirðingalóðar, að vestan- 

verðu af götunni og að austanverðu af sjónum.



202 

63 3. gr. 

27. júní Eignarnámið skal framkvæmt samkvæmt lögum nr. 61, 14. nóv. 1917. 

Eftir þessu eiga allir hlutaðeigendur sjer að hegða. 

Gefið í Reykjavík, 27. júní 1921. 

Undir Vorri konunglegu hendi og innsigli. 

Christian R. 
(L. S.) 

Pjetur Jónsson. 

64 
.. rt Lög 
um 

stofnun Ríkisveðbanka Íslands. 

Vjer Christian hinn Tíundi, af guðs náð konungur Íslands og Danmerkur, 
Vinda og Gauta, hertogi í Sljesvík, Holtsetalandi, Stórmæri, Þjettmerski, 

Láenborg og Aldinborg, 

Gjörum kunnugt: Alþingi hefir fallist á lög þessi og Vjer staðfest þau 
með samþykki Voru: 

I. Almenn ákvæði. 

1. gr. 
Banka skal stofna í Reykjavík, er nefnist „Ríkisveðbanki Ísland“. Til- 

sangur hans er: 

að veita lán, trygð með veði í fasteignum á Íslandi. 
að veita lán, trygð með ábyrgð bæjar-, sýslu- eða sveitarfjelaga. 
að veita lán til löggiltra fjelaga fasteignaeigenda, er hafa með höndum 
samvinnumannvirki til umbóta á fasteignum, svo sem áveitur á engi, raf- 

orkuveitur, samgirðingar eða önnur álíka mannvirki, og sjeu lánin trygð 
með veði í afgjöldum af eignunum, með samskonar forganesrjetti fyrir 
öllum veðskuldum sem opinberir skattar væru.


